

He ngohe aromatawai ā-roto Tikanga ā-Iwi 1.6A v1 mō te Paerewa Paetae 91731

TĀ TE ĀKONGA WHĀRANGI

Ngohe Aromatawai: Tangihia! Tangihia!
Paerewa Paetae Tikanga ā-Iwi 91731: Te whakapuaki whakaaro mō ngā tikanga, te kawa rānei, i tētahi ritenga Māori o mua
Aronga: Tikanga ā-Iwi 1.6A v1
Whiwhinga: 4
Te Horopaki

Ko tāu nā mahi he tuhi pūrongo e whakapuaki whakaaro ai mō ngā tikanga, te kawa rānei o te tangihanga.
Kia rua, neke atu rānei, ngā tikanga o te tangihanga ka kōwhiria, hei tauira, ko te wāhi ka takoto ai te tūpāpaku, arā, te whare mate, te mahau o te whare me ngā pou. Ngā tikanga whakanoa, arā, ko te iriiri i te wai, haere tōtika ki te kai. Ka wetewete me te whakamārama i ngā tikanga kia mārama ai tāna hononga ki te horopaki.
Ka aromatawaingia tō whakamārama i ngā pūtake o ētahi tikanga ka kawe i te tangihanga.
Kei wareware, me whakariterite e koutou ko te kaiako te roanga o te wā e tutuki ai ngā mahi katoa.
Hei Mahi

Ka āta whakamahere ā-akomanga kia puta ai ngā āhuatanga o te tangihanga. 
Me ui koe i ngā whakaaro o ngā kaiako, ngā tāngata i te marae, arā atu mō ngā tikanga kua kōwhiria.

Ka rangahau, ka āta wetewete i ngā kōrero mō ngā tikanga e rua. Ka whakamāramahia te tikanga, he aha rā ngā tikanga? Ko wai mā ka kawe, ka whai i ngā tikanga? He rerekē ngā momo tikanga i iwi kē? Kua panonitia ngā tikanga tūturu? Nā te aha i panoni ai ngā tikanga? Ko wai mā ngā atua e whai wāhi ki ngā tikanga?  
Whakamāramahia i āu ake kupu.
Ka whakaputa i te tuhinga hukihuki i mua i te whakaputa i te pūrongo matua.

Mā kōrua ko tō kaiako e whiriwhiri ko ēhea tikanga, kawa ka whakapūrongohia.
Ngā Rauemi
Hui – Anne Salmond
Tikanga Māori – Hirini Moko Mead
Taunakitanga: Tikanga ā-Iwi 91731 Tangihia! Tangihia!
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka tautohu i ngā tikanga, te kawa rānei, i tētahi ritenga Māori me ngā take i pērā ai. 
Hei tauira:

Kua tautohua ngā pūtake i pērā ai te kawe o ngā tikanga kua kōwhiria. 
	Ka whakaahua i ngā tikanga, te kawa rānei i tētahi ritenga Māori me ngā take i pērā ai.  
Hei tauira:

Kua whakaahuatia ngā pūtake i pērā ai te kawe o ngā tikanga kua kōwhiria.

	Ka whakamārama i ngā tikanga, te kawa rānei, i tētahi ritenga Māori me ngā take i pērā ai. 
Hei tauira:

Kua whakamāramahia ngā pūtake i pērā ai te kawe o ngā tikanga kua kōwhiria. 

